
Рустамов Н.И. – Тошкент давлат иқтисодиёт университети,  

“Макроиқтисодиёт” кафедраси, катта ўқитувчи 

 

САНОАТ ТАРМОҒИДА МОДЕРНИЗАЦИЯЛАШ ТАДБИРЛАРИНИ 

САМАРАЛИ АМАЛГА ОШИРИШ ЙЎЛЛАРИ  

 

Саноат тармоғининг кенг кўламдаги имкониятлари туфайли кейинги 

йилларда мамлакатимизда уни жадал ривожлантиришга кенг эътибор 

берилмоқда. Хусусан, Ўзбекистон Республикаси Президентининг 2015 йил 4 

мартдаги ПФ-4707- сонли “2015-2019 йилларда ишлаб чиқаришни таркибий 

ўзгартириш, модернизациялаш ва диверсификациялашни таъминлаш чора - 

тадбирлари дастури тўғрисида”ги Фармони соҳани  ривожлантиришда муҳим 

аҳамият касб этмоқда. 

Мамлактимизда саноат тармоғини ривожлантириш бўйича амалга 

оширилаётган муҳим йўналишлардан бири саноат ишлаб чиқаришини  

модернизациялаш ҳисобланади.  

“Модернизация” ибораси (французчадан moderniser ва инглизча modernize 

- янги, замонавий) янгиланиш деган маъноларни англатади ва замонавий 

талабларга мувофиқ ҳар қандай ўзгаришларни билдиради43. 

Модернизациянинг кенг маънодаги мазмунини тушунишда иқтисодчи 

олим Р.Нуреев унинг неоклассик ва кейнсча талқинларини фарқлайди. У 

олдинги ўринга техник – иқтисодий муаммоларни қўяди. Р.Нуреевнинг 

фикрича, “Хўжаликнинг замонавий тармоқлари мавжуд бўлмаслиги 

тараққиётнинг асосий тўсқинлик кучи сифатида қабул қилинади”44.   

Модернизациялашнинг бош мақсади – мавжуд ишлаб чиқаришни фан-

техника тараққиёти талабларига мувофиқлаштириш, асбоб-ускуналар ва 

ходимларнинг меҳнат  унумдорлигини ошириш, ишлаб чиқарилаётган маҳсулот 

ҳажмини кўпайтириш, ишлаб чиқарилаётган маҳсулот сифати ва 

рақобатбардошлигини ошириш, меҳнат шароитларини максимал яхшилаш, 

Бу борада Е.Г.Ясиннинг фикрларини келтириб ўтиш мақсадга мувофиқ 

бўлиб, унинг фикрича, модернизация - нафақат жиҳознинг ўзгариши-ю, 

маҳсулотнинг янгиланиши, балки, мамлакатнинг дунё рақобатбардошлигига 

эришиши  ҳисобланади46. “Модернизация” атамаси “иқтисодий ривожланиш” 

атамасига яқинлиги билан характерланади, бунда ишлаб чиқаришнинг 

                                                           
43 Абрамов А. В. Становление теории модернизации и альтернативные концепции общественного развития. 

Электронный журнал “Вестник Московского государственного областного университета. 2012/3. - 35 с.  
44 Нуреев Р. Модернизация экономики: концепции и средства. - http: //www.soob.ru. 
45 Махмудов Э., Рахмонова Ф. Модернизация – стратегический курс страны /Деловой партнер. 08.11.2012 г. 
46 Ясин Е.Г. Модернизация и общество / Е.Г. Ясин // Модернизация экономики и общественное развитие: в. 3 

кн. / под ред. Ясина. - Кн. 1. - М., 2007. 

ривожланиши ва меҳнат унумдорлигининг ошиши ҳамда капитални жамғариш 

жараёнлари (ресурсларни сафарбарлаштириш) устувор аҳамият касб этади. 

“Модернизация”  кўпроқ жамиятни ёки муайян бир тизимни янгилаш 

жараёнларига хос тушунча эканлиги билан ажралиб туради. Жумладан, 

модернизациялаш масалалари У.Ростоунинг ишларида кенг ўрин эгаллаган47. 

Саноат ишлаб чиқаришини модернизациялашнинг бир қатор йўналиш ва 

инструментлари мавжуд бўлиб, улар 1-расмда келтирилган. 

 
 

1-расм. Ишлаб чиқаришни модернизациялашнинг асосий йўналишлари ва 

инструментлари48 

 

Модернизация жараёни доирасида одатда иқтисодиётда - товар - пул 

муносабатларининг кенг ёйилиши, янги илғор технологиялар пайдо бўлиши, 

бошқарувчилар ва ёлланма ходимларнинг касбий ихтисослашувининг юқори 

даражасига етиши каби ўгаришлар рўй беради. 

Бугунги кунда модернизациялашнинг бир қанча кўринишлари мавжуд.   

З.Г. Антонова ва В.И. Лившицларнинг фикрларига кўра, “неоиндустриал 

модернизация”да кўпроқ иқтисодиётнинг янги технологик соҳаларининг 

ривожланиши, биотехнология, нанотехнология, асбобсозлик, машинасозлик 

тараққий этиши, иқтисодиётнинг инновацион ривожланиши (саноат ишлаб 

чиқаришда қайта ишлаб чиқаришнинг улуши, инновацион маҳсулотнинг 

улуши, тадқиқотлар ва ишланмаларга умумий харажатларнинг ЯИМдаги 

улуши), бундай модернизациялашда кўпроқ илм талаб соҳалар ва миллий 

иқтисодиёт юқори технологик тармоқларининг ривожланиши характерли 

эканлиги, шу билан бир қаторда мамлакат инфратузилмасининг ҳам тараққий 

этиши, шунингдек, модернизация тушунчаси инновацион ривожланиш 

тушунчасига нисбатан кенг  тушунча эканлиги таъкидланади49. 

                                                           
47 Мартинелли А. Глобальная модернизация. Переосмысливая проект современности.- СПб., 2006. С. 64 - 65. 
48 М.Исаков, Я. Алиев. “Индустриал иқтисодиёт” фани бўйича  ўқув-услубий мажмуа. Тошкент -2017 й. 
49 Антонова З.Г., Лившиц В.И. Неоиндустриальная модернизация в современной России. Известия Томского 

политехнического университета. 2013. Т. 323. № 6. С. 34 - 39. 

Маҳаллий ресурсларга 

асосланган инновацион 

технологияларни ишлаб 

чиқаришга жорий этиш 

Сифатни бошқариш 

тизимини ва 

сертификатлашни  

жорий этиш 

Иқтисодиётни модернизациялаш стратегиясининг муҳим элементларидан 

бири бу – ғарб технологияларини ўзлаштиришдир 50 . Ривожланаётган 

мамлакатлар ривожланган мамлакатларга нисбатан ягона афзалликка - улар 

яратган институтлар, янги технологиялар ва хўжалик юритиш усулларини 

ўзлаштириш имкониятига эгадирлар. 

Модернизациялашнинг мақсади – иқтисодиётнинг замонавий моделини 

шакллантиришдан иборатдир 51 . Унинг йўналишлари: ишлаб чиқаришнинг 

эскирган базасини техник янгиланиш, иқтисодиёт таркибини қайта 

шакллантириш (хом ашё тармоқлари улушини қисқартириш), иқтисодий 

ривожланишда катализатор бўла оладиган саноат тармоқлари улушини ошириш 

(илмталаб, юқоритехнологик тармоқларни тараққий эттириш орқали 

инновацион ривожланишни шакллантириш). Бундай модернизациялаш 

шароитида иқтисодиётнинг замонавий моделини шакллантириш жараёни, 

инновацион қайта шаклланиш (модернизация механизми) ҳамда жамиятда 

сифат ўзгаришлари юз беради52. 

Саноатни мoдeрнизaция қилиш, тexник вa тexнoлoгик янгилaш, унинг 

рaқoбaтдoшлигини кeскин oширишга қaрaтилгaн муҳим лoйиҳaлaрни aмaлгa 

oшириш бўйичa дaстурлар амалга оширилмоқда. Модернизациялаш бўйича  

мамлакатимиздаги дастурларда етакчи саноат тармоқларини техник ва 

технологик жиҳатдан жиҳозлаш, ишлаб чиқаришнинг замонавий андозаларига 

ўтиш, тежамкор ва самарали технологияларни қўллаш тадбирлари белгиланган.   

Мамлактимиздаги ипакчилик саноати тармоғининг “Ўзбекипаксаноат” 

уюшмаси таркибига кирувчи “Buxoro Brilliant Silk” қўшма корхонаси мисолида 

ишлаб чиқаришни модернизациялаш тадбирларини амалга ошириш натижасида 

технологияларни янгилаш даражасини баҳолаш ва бунда мутахассислар фикри 

келишувчанлиги усулларидан фойдаланиб, корхонада дастгоҳларни 

алмаштириш тадбирларини таҳлил қилдик. Техникани янгилаш даражасини 

баҳолашда янги техника нақадар илғор ва у қандай самара беради деган саволга 

жавоб бериш муҳим ҳисобланади.   

Янги техниканинг афзалликлари қуйидаги кўрсаткичлар орқали 

ҳисобланди: 

1) Эски ва янги  техникаларнинг ўлчовларини таққослаш: 

R1 ва R0 − янги ва эски машина узунлиги, 

G1 ва G0 − янги ва  эски  машина кенглиги, 

E1 ва E0 − янги ва эски машина баландлиги. 

2) қувватларни таққослаш: 

𝑉1 ва 𝑉0 − янги ва эски техника қуввати, 

𝑊1 ва 𝑊0 − янги ва эски техника унумдорлиги. 

3) Хизмат кўрсатиш  сиғимини  таққослаш: 

𝑇1 ва 𝑇0 − хизмат кўрсатишнинг меҳнат  сиғими. 
                                                           
50 Полтерович В. Гипотеза об инновационной паузе и стратегия модернизации. // Вопросы экономики, №6, 

2009. С. 19 - 23. 
51 Попова Е. В. Основные направления модернизации российской экономики // http://bujet.ru/article/98452. 
52 Макарова И. В. Потенциал модернизации машиностроительного комплекса региона: Монография / Отв. ред. 

О. А. Романова. Екатеринбург, 2010. С. 23 - 24. 

Ҳисоблашлар  қуйидаги формулалар  орқали олиб  борилди:  

 =|
1
| + |

2
| + ... + |

𝑛
|, 

Бу ерда:  −янгилаш даражасининг умумий  баҳоси; 


1

−ўлчовлар бўйича янгиланиш даражаси, у  қуйидаги формулалар орқали 

аниқланади53: 


1
= ∑ [(1 −

𝑅1

𝑅0
) + (1 −

𝐺1

𝐺0
) + (1 −

𝐸1

𝐸0
)]; 


2
 унумдорлик бўйича  янгиланиш даражаси: 


2
= ∑ [(

𝑉1

𝑉0
− 1) + (

𝑊1

𝑊0
− 1)]; 


3
 - меҳнат сиғими бўйича янгиланиш даражаси: 


3
= ∑ [(

𝑇1

𝑇0
− 1)]; 

Бу кўрсаткичлар аниқлагандан кейин уларни мутахассислар фикридан 

келиб чиққан ҳолда янгилашнинг аҳамиятлилик даражаси аниқланди.  

Мутахассислар фикри келишувчанлиги юқори бўлган ҳолларда таҳлил 

натижалари ишончли бўлади. Мутахассислар фикрининг келишувчанлиги 

конкордация коэффициенти (W) орқали ҳисобланади: 

𝑊 =
12𝑆

𝑚2(𝑛3 − 𝑛)
; 

Бу ерда: 𝑚 – баҳоланган вариантлар сони; 

𝑛 −мутахассислар сони; 

𝑆 −ранглар (табақалар) йиғиндининг умумий квадрати ва мутахассислар 

баҳоларининг йиғиндисининг ўртача квадрати ўртасидаги фарқ: 

S = O − С Ч ;⁄  

Бу ерда: O – умумий баллар квадратларининг йиғиндиси ; 

С – мутахассислар  баҳолари йиғиндисининг квадрати; 

Ч −мутахассислар сони.  

Конкордация коэффициенти  0  < 𝑊 < 1 оралиқда бўлади.  

𝑊  < 0,3 бўлса, мутахассислар  фикри келишувчанлиги қониқарсиз;         

0,3 <  𝑊 < 0,7 бўлса ўртача, 𝑊 >0,7 бўлса, мутахассислар фикри  

келишувчанлиги юқори ҳисобланади. 

1-жадвал 

Корхонада конкордация коэффициентини ҳисоблаш54 
 𝑹𝟏 𝑹𝟐 𝑹𝟑 Қаторлар 

йиғиндиси 

Қаторлар 

йиғиндисининг 

квадрати 

1-технология 2 2 2 6 36 

2-технология 1 2 2 5 25 

3-технология 5 5 5 15 225 

4-технология 3 3 2 8 64 

5-технология 4 4 4 12 144 

 Жами   46 494 

                                                           
53 Инновационный менеджмент. Учебник  Под. ред. С.Д. Ильенковой. М.:“ЮНИТИ-ДАНА”, 2007. –с.224. 
54 Муаллиф ишланмаси. 

S = 494 − 462 5 = 70,8⁄  

𝑊 =
12 ∙ 70,8

9 ∙ (125 − 5)
= 0,786 

Ҳисоблаш натижаларидан кўриш мумкинки, технологияни алмаштириш 

бўйича мутахассислар фикри келишувчанлиги 0,7 дан юқори, яъни 

технологияни алмаштиш бўйича тўғри қарор қилинган. 

Юқоридаги баҳолаш усулларидан келиб чиқиб, “Ўзбекипаксаноат” 

уюшмаси таркибидаги “Buxoro Brilliant Silk” қўшма корхонасида 

мутахассисларнинг фикрларини инобатга олган ҳолда корхонада илгари 

ишлатиб келинган Хитойдан келтирилган GT-601 тўқиш технологиялари  

Италиядан келтирилган ITEMA R-9500 маркали технологияларга 

алмаштирилди. Бу тадбирни амалга ошириш учун корхонанинг ўз маблағлари 

ҳисобидан 2,5 млн. АҚШ долллари сарфлангани ҳолда корхонанинг 

рентабеллиги 12,5 фоизга ошишига эришилди. 

Бу каби усуллардан фойдаланиб, саноатнинг барча тармоқларида 

технологияларни янгилаш тадбирларининг самарали амалга оширилиши  

мамлакатимиз саноатида модернизациялаш жараёнларини муваффақиятли  

амалга оширишга ёрдам беради.  

 

ФОЙДАЛАНИЛГАН АДАБИЁТЛАР РЎЙХАТИ 

1. Абрамов А. В. Становление теории модернизации и альтернативные 

концепции общественного развития. Электронный журнал “Вестник 

Московского государственного областного университета. 2012/3. - 35 с.  

2. Нуреев Р. Модернизация экономики: концепции и средства. - http: 

//www.soob.ru. 

 3. Махмудов Э., Рахмонова Ф. Модернизация – стратегический курс 

страны /Деловой партнер. 08.11.2012 г. 

4. Ясин Е.Г. Модернизация и общество / Е.Г. Ясин // Модернизация 

экономики и общественное развитие: в. 3 кн. / под ред. Ясина. - Кн. 1. - М., 

2007. 

5. Исаков М., Алиев Я. “Индустриал иқтисодиёт” фани бўйича  ўқув-

услубий мажмуа. Тошкент -2017 й. 

6. Антонова З.Г., Лившиц В.И. Неоиндустриальная модернизация в 

современной России. Известия Томского политехнического университета. 2013. 

Т. 323. № 6. С. 34 - 39. 

 

 

  


